
 
 
 
ᑐᓴᒐᒃᓴᖅ ᓴᖅᑭᑎᑕᐅᔪᖅ  
 

ᑲᓇᑕᒥ ᐃᓕᓐᓂᐊᕐᕕᖕᓂᑦ ᐊᖓᔪᖅᑳᑦᑎᐊᕙᐅᓛᖑᖃᑕᐅᔪᖅ 
ᑲᖏᖅᖠᓂᕐᒥ 
 
ᐃᖃᓗᐃᑦ, ᓄᓇᕗᑦ (ᔮᓄᐊᕆ 30, 2014) - ᓄᓇᕗᑦ ᒐᕙᒪᖓ ᐅᐱᖦᖢᓂ ᑐᓴᖅᑎᑦᑎᕗᖅ ᓯᐅᕋ ᐊᔭᕈᐊᖅ, ᓕᐅ 
ᐅᓴᒃ ᐃᓕᓐᓂᐊᕐᕕᖓᓂᑦ ᑲᖏᖅᖠᓂᕐᒥ 40-ᖓᓃᖃᑕᐅᕗᖅ ᐃᓕᓐᓂᐊᕐᕕᖕᓂ ᐊᖓᔪᖅᑳᖑᔪᓂᒃ ᑲᓇᑕᓕᒫᒥ 
ᑐᓐᓂᖅᑯᑕᐅᖃᓯᐅᑎᓪᓗᓂ ᑲᓇᑕᒥ ᐃᓕᓐᓂᐊᕐᕕᖕᓂᑦ ᐊᖓᔪᖅᑳᑦᑎᐊᕙᐅᓛᖑᖃᑕᐅᓂᕐᒧᑦ.   
 
“ᓯᐅᕋ ᐊᔭᕈᐊᖅ ᓴᙱᔫᕗᖅ ᓯᕗᓕᖅᑎᐅᓂᖓ ᑐᓐᓂᖅᑯᑎᒋᓯᒪᓪᓗᓂᐅᒡᓗ ᑕᐅᑐᙳᐊᖅᑕᖓ ᐃᖅᑲᓇᐃᔭᖅᑎᒥᓄᑦ, 
ᐃᓕᓐᓂᐊᖅᑎᒥᓄᑦ ᓄᓇᓕᖓᓄᓪᓗ ᐃᓕᓐᓂᐊᖅᑎᓂᒃ ᐃᓕᓐᓂᐊᕈᑎᖃᑦᑎᐊᖁᓪᓗᓂᐅᒃ ᐃᑲᔪᖅᓰᓐᓇᖅᑐᒥᒃ ᐃᓄᐃᑦ 
ᐅᖃᐅᓯᖓᓂ, ᐱᖅᑯᓯᖓᓂ ᐊᒻᒪᓗ ᐃᓕᓐᓂᐊᕈᑎᑦᑎᐊᕙᖕᓂᑦ,” ᐅᖃᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ ᐹᓪ 
ᖁᐊᓴ.    
       
ᑲᓇᑕᒥ ᐃᓕᓐᓂᐊᕐᕕᖕᓂᑦ ᐊᖓᔪᖅᑳᑦᑎᐊᕙᐅᓛᖑᖃᑕᐅᓂᕐᒧᑦ ᐱᓕᕆᐊᖅ ᓴᖅᑭᑕᐅᓚᐅᖅᑐᖅ ᐃᓕᓐᓂᐊᕐᓂᕐᒧᑦ 
ᑲᑐᔾᔨᖃᑎᒌᓂᒃ ᒫᓐᓇᓗ ᖁᓕᒋᓕᖅᖢᓂᐅᒃ ᐊᕐᕌᒍᖓ. ᐱᓕᕆᐊᖅ ᐃᓕᑕᖅᓯᕗᖅ ᐱᒻᒪᕆᐅᓂᖓᓂ ᓴᙱᔭᕆᐊᖃᕐᓂᖅ 
ᓯᕗᓕᖅᑎᐅᓗᓂ ᐃᓕᓐᓂᐊᕐᓂᓕᕆᓂᕐᒧᑦ. ᐃᓕᓐᓂᐊᕐᕕᖕᒥ ᐊᖓᔪᖅᑳᑦ ᓂᕈᐊᒐᒃᓴᙳᖅᑎᑕᐅᓲᑦ ᐱᖃᓐᓇᕆᔭᒥᓂᑦ, 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᑦ ᓄᓇᓕᖕᓂᓪᓗ ᐃᓚᒋᔭᐅᔪᓂᑦ ᑲᓇᑕᓕᒫᒥ. 
 
ᐃᓚᒋᔭᐅᖃᑕᐅᓪᓗᓂ ᑲᓇᑕᒥ ᐃᓕᓐᓂᐊᕐᕕᖕᓂᑦ ᐊᖓᔪᖅᑳᑦᑎᐊᕙᐅᓛᖑᖃᑕᐅᓂᕐᒧᑦ ᐱᓕᕆᐊᒥᑦ, ᓵᓚᒃᓴᖅᑐᑦ 
ᐃᓕᓐᓂᐊᕐᕕᖕᒥ ᐊᖓᔪᖅᑳᑦ ᐃᓚᐅᖃᑕᐅᓂᐊᖅᑐᑦ ᐊᖓᔪᖅᑳᑦ ᓯᕗᓕᖅᑎᐅᓂᕐᒧᑦ ᐱᓕᒻᒪᒃᓴᓂᕐᒥ ᓯᓚᑦᑐᖅᓴᕐᕕᒡᔪᐊᖅ 
ᑐᕌᓐᑐᒥ, ᕖᕝᕗᐊᕆ 23-ᒥᑦ 27-ᒧ, 2014.  
 
ᑕᒪᑐᒪᓂ ᐊᕐᕌᒎᔪᒥ ᐱᑎᑕᐅᔪᑦ ᑐᓐᓂᖅᑯᓯᐊᕐᓂᐊᖅᑐᑦ 10 ᐊᕐᕌᒍᑕᒫᖅᓯᐅᑦ ᑲᓇᑕᒥ ᐃᓕᓐᓂᐊᕐᕕᖕᓂᑦ 
ᐊᖓᔪᖅᑳᑦᑎᐊᕙᐅᓛᖑᖃᑕᐅᓂᕐᒧᑦ ᓂᕆᑎᓪᓗᒋᑦ ᑐᓐᓂᖅᑯᓯᐊᕐᓂᕐᒧᓪᓗ ᖁᕕᐊᓲᑎᖃᕐᓗᒋᑦ ᕖᕝᕗᐊᕆ 25, 2014-ᒥ 
(Westin Harbour Castle) ᑐᔪᕐᒥᕕᖓᓂᑦ ᑐᕌᓐᑐᒥ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

